
Экология - деген сөз «тіршілік ету мекені, өмір сүретін орта» туралы 
ғылым дегенді білдіреді. Алғаш рет 1886 жылы «экология» терминін 
атақты неміс биологы Эрнест Геккель ғылымға енгізген жəне 
«Экология — табиғат пен тірі ағзалардың өзара қарым-қатынасын 
зерттейтін ғылым» деген анықтама берген. Бүгінде тəуелсіз 
Қазақстанда ғана емес, бүкіл əлем алдында экология мəселелері 
тұр. Адам ақыл-ойының нəтижесі алып ракеталар, атом 
станциялары, зауыттар, т.б. ғылыми прогресс жетістіктері өмірімізді 
байыта, жеңілдете түсумен қатар қауіп-қатер туғызуда. Осының бəрі 
экологиялық сананың жеткіліксіздігінен, адамдардың болашақ ұрпақ 
алдындағы жауапкершілігін жете сезінбеуінен. Адам өміріне 
экологиялық зардаптардың əсер ете бастауы олардың қоршаған 
ортаға жыртқыштықпен қарауының салдары.
Бүгінде санасында сəулесі бар əрбір адамды туған жердің 
табиғатының тағдыры толғандыруы керек. Ауылдық жерлердегі 
экологиялық, санитарлық, эпидемиялық жағдайдың нашарлауы 
салдарынан жұқпалы аурулар көбейіп отыр. Адамдар ядролық 
жарылыстардың зардабын əлі де тартуда, рак, өкпе, қан аздығы, қант 
диабеті, қан қысымының жоғары болуы, жүрек, психикалық аурумен 
ауыратындар көп.



Қазіргі əлемде экологиялық проблемалар 
Қазіргі əлемде экологиялық проблемалар өзінің қоғамдық мəні 
жағынан алдыңғы қатардағы мəселелердің біріне айналды, тіпті 
ядролық соғыс қауіпі де оның көлеңкесінде қалып қойды. Адамның 
шаруашылық іс-əрекетінің қауырт дамуы, айналадағы ортаға 
үдемелі, көбіне бүлдірушілік сипатта əсер етуде. Адамның 
табиғатқа əсері мыңдаған жылдар бойында қалыптасқан табиғи 
жүйелерді өзгерту, сондай-ақ, топырақты, су көздерін, ауаны ластау 
арқылы жүзеге асуда. Бұл табиғат ахуалының күрт төмендеуіне 
əкеліп соқты, көп жағдайларда орны толмас зардаптар қалдырды. 
Экологиялық дағдарыс шын мəніндегі қауіпті төндіріп отыр: іс 
жүзінде тез өріс алып бара жатқан дағдарыстық жағдайларды кез 
келген аймақтардан көруге болады. 1992 ж. табиғатты қорғау 
жөніндегі облыстық мемлекеттік комитет негізінде құрылды. Ол 
комитет 1991-92 ж. “Экология жəне табиғатты пайдалану 
жөніндегі облыстық комитет” деп аталды. 





ҚР-ң экологиялық проблемалары
Экологияның күрт нашарлап кетуі адамдардың табиғатқа антропогендек 
əсерін болып отыр. Атмосферадағы көмірқышқыл газдардың 
концентрациясының артуына байланысты климат өзгеріп, температураның 
жоғарлауына əкеліп соғады.
Энергия көзі ретінде көмір, мұнай, табиғи газды пайдалану нəтижесінде 
жəне машиналардың көбейіп индустриялық революциясының өркендеуіне 
байланысты бұл процесс тезірек жүреді.
Жер планетасындағы атмосфераның температурасы артатын болса, 
планетаның көптеген бөліктерінде құрғақшылық болады, басқа жерлерде 
жаңбыр көп жауып, жерді топан су қаптайды. Полюстегі мəңгі мұздар еріп 
аралдар мен жағалауларды, мұхиттар мен теңіз сулары басып кетеді. Ауыл 
шаруашылығының өнімі нашарлап, халықтар мекенін тастап, күн көрістің 
қамымен басқа жерлерге көшеді.
Табиғатты қорғау мəселесі бүкіл дүниежүзілік проблемаға айналуда. 
Экологиялық проблема дегенде ең алдымен Арал, Балқаш, Каспий, Семей 
қасіреттері еске түседі.



Адам экологиясының пайда болуы 
Қоршаған ортаның бүкіл табиғи байланысы, сол сияқты адам əрекетінің 
басымдылығы мен соның ішінде ғылыми-техниканың қоғам өміріне жедел 
енуімен ХХ ғасырдың орта шенінен бастап, географиялық ортаның күрт 
өзгеруі – экология терминіне жаңаша ғылыми көзқарас қалыптастырады. 
Ғылымның барлық салаларының жетістіктерінде – экология кең етек жая 
бастады. Соңғы он жылдың ішінде экология ғылымының жаңа құрылымы 
басталды. Бүгін күрт өзгерген экологиялық мəселелерді шешуде адамның 
өзі жасап отырған күрделі ғылыми жетістіктерін ендігі жерде табиғи ортаны, 
адам баласының болашағын сақтау, табиғатты қорғау жəне тиімді 
пайдалану үшін керек. Себебі, адам мен қоршаған ортаның арасындағы 
байланыс ХХ ғ. ортасына дейін ғылымда қарастырылмаған.
Ғылыми тұрғыдан адам экологиясын зерттеу кейінгі жылдары ғана қолға 
алынды. Себебі қоршаған табиғатының бұзылуы адам баласының 
денсаулығына зиян əкелгендігі анықталды. Адам – табиғаттың туындысы, 
онсыз өмір сүре алмайды.



Адам тіршілігі үшін экологиялық қолайлы жəне 
қолайсыз аудандар.

Кез келген экологиялық мəселелерді шешу үшін, адамдардың 
əрекетімен болып жатқан ғылыми жетістіктердің барлығын 
болашақ ұрпақтың сақталуына, денсаулығына, болашағына 
тұжырымдама беретін-адамэкологиясы. Табиғат – адамзаттың 
тіршілік ететін ортасы, сондықтан ол оның көптеген сұраныстарын 
қанағаттандыратын шикізат көзі болып саналады. Қоршаған 
ортаның табиғат жағдайлары адамның шаруашылық əрекетінің 
түрін анықтайды. Мысалы, Қазақстанның шөлейтті, далалы 
аймақтарында ежелден мал шаруашылығымен айналысады.
Сонымен қатар, қоршаған орта адам денсаулығына да əсерін 
тигізеді. Адам денсаулығына ядролық жарыстардың да тигізетін 
əсері көп. Мысалы, космодромға көршілес аудандарда, ядролық 
полигон тұратын халық қатерлі ісік, қынның азаюы, ақ қан 
ауруларын көп тудырады. 



ҚОРЫТЫНДЫ
Адамдарға табиғи ортадан басқа əлеуметтік – мəдениеттілік ортасы 
да қажет. Себебі, адам өткен өмірінің тарихын білмей болашағы 
болмайды. Осының нəтижесінде экология жəне мəдениет 
проблемасы пайда болды. Біздің түсінігіміздегі жақсы жəне жаман 
деген идеяларымыз адамгершілік негізіне жатады. Бұл жердегі 
адамгершілік принцпінің өзі құқықтық заңдармен, халықаралық 
құқықтармен негізделген. Бұның өзі экология жəне құқық арасындағы 
байланысқа жатады. Сонымен қатар, қоршаған орта адам 
денсаулығына да əсерін тигізеді. Ауаның тазалығы, қоршаған 
ортаның басқа құрам бөліктеріндегі тепе-теңдіктің сақталуы адамның 
жұмыс қабілетіне, ұзақ өмір сүруіне жағдай жасайды. Қазіргі кезеңде 
ғылым мен техниканың өркендеуінің нəтижесінде адамның қоршаған 
ортаға ықпалы артты. Мұндай ықпалдың зиянды жақтарының бірі – 
адам денсаулығына əсері. Қазақстанның зардапты экологиялық 
проблемалары көрші мемлекеттерің де наразылығын тудыруы əбден 
мүмкін. Сондықтан мемлекеттік деңгейдегі стратегиялық маңызды 
шарттардың бірі – халықтың экологиялық тұрғыдан қауіпсіздігін нақты 
жүзеге асыру – бүгінгі күннің ең басты да ең негізігі талабы.



Назарларыңызғ
а рахмет!!!


